
Vendim i Këshillit të Mediave të Shkruara të Kosovës ndaj 

ankesës së Vlora Krasniqi kundër Veriu.info 

 

 

Këshilli i Mediave të Shkruara të Kosovës në mbledhjen e tij 

të mbajtur më 24 nëntor 2020, shqyrtoi ankesën e Vlora 

Krasniqit kundër Veriu.info lidhur me publikimin e artikullit 

me titull: “Vogëlushi 9-vjeçar nga Mitrovica ka nevojë për 

ndihmën tonë”, dhe mori këtë: 

 

 

 

                      V E N D I M  

  

 

 

- Ankesa nuk miratohet. 
 

 

 

 

 

 

 

 

 



A R S Y E T I M I 

 

 

Ankesa ka të bëjë me shkrimin e publikuar në median Veriu.info 

me titull “Vogëlushi 9-vjeçar nga Mitrovica ka nevojë për 

ndihmën tonë”, dhe pretendimin se titulli bënë shkelje të 

Kreut VI (Mbrojtja e fëmijëve dhe të miturve) pika 1 të Kodit 

të mediave të shkruara.  

 

Lajmi është shkruar në media online dhe objekt i kësaj ankese 

është teksti i shkruar, e që rrjedhimisht ankesa është e 

lejueshme për trajtim dhe e afatshme.  

 

Pas leximit të artikullit dhe shqyrtimit të ankesës, KMShK 

gjen se ankesa është e pabazuar. 

 

Veriu.info ka publikuar një shkrim në të cilin paraqitet edhe 

fotografia e fëmijëve dhe sëmundja e tij përkatësisht 

diagnoza mjekësore si dhe thirrja për ndihmë nga ana e 

familjarëve të tij. Ankuesja nuk pajtohet me një veprim të 

tillë, përkatësisht me botimin që i ka bërë media një lajmi 

të tillë. 

  

KMShK vëren se në raste të tilla, janë vetë familjet që 

kërkojnë nga media dhe i dërgojnë në media shkrimet e tilla 

dhe thirrjet për ndihmë, kjo me arsyen e vetme ndihmën. Po 

ashtu duhet theksuar se në datën e shikimit të këtij shkrimi 

nga KMShK, nuk ka gjetur fotografinë e të miturit por vetëm 

diagnozën. Në rastet të tilla mund të konsiderohet si tejkalim 

i Kodit të Mediave për qëllime humane dhe për vetë palën 

kundrejt të cilit i është shkelur e drejta. Andaj KMShK nuk 

gjen shkelje të Kodit të Mediave të Shkruara.  

 

 

KMShK vendosi si në dispozitiv të këtij vendimi.  

 

 

Këshilli i Mediave të Shkruara të Kosovës 


